
10
MATER GRACCHORUM







Scaena IV. In Capitōliō.


cīvēs; rusticus. senātōrēs;  tribūnī; Ti. Gracchus;

rust. salvēte, amīcī! nuper rure in urbem advēnī. dīcite mihi! quid hīc agitur?

civ. I. comitia habentur; tribūnī plēbis creantur.

rust. quī petunt? cui favet populus?

civ. I. Tibērius Gracchus petit iterum esse tribūnus.

rust. quid? nōnne lēgēs id vetant?

civ. I. vetant sāne lēgēs, sed populus favet Gracchō.

civ. II. nuper ille agrōs Italōs cīvibus pauperibus reddidit.

rust. bene ēgit. iure illī populus favet.

civ. III. immō lēgēs violat petēns iterum tribūnus esse. mihi displicet.

civ. II. crescit clāmor!

rust. quid agitur?

[intrant senātōrēs tribūnī Gracchus contendentēs. Gracchus cadit.]

